
ᕼᐊᒻᓚᒃᑯᖓᑦ ᑭᖕᒥᕈᑉ 
ᓄᑖᓐᖑᖅᑎᖅᑕᓂᖓ ᐃᒪᐅᑉ ᓚᐃᓴᖓᑕ N5L4-1441 

 

 
ᐊᐅᓚᑦᑎᔨᒃᑯᑦ ᓇᐃᒡᓕᒋᐊᖅᑕᖏᑦ 
 
ᔭᓄᐊᕆ 1, 1991-ᒥ, ᓄᓇᑦᑎᐊᕐᒥ ᐃᒪᓕᕆᓂᕐᒧᑦ ᑲᑎᒪᔨᑦ ᑐᓂᓯᓚᐅᖅᐳᑦ 
ᕼᐊᒻᓚᒃᑯᖏᓐᓄᑦ ᑭᖕᒥᕈᑉ (ᖃᐅᔨᒪᔭᐅᓚᐅᖅᑐᖅ ᓕᒃ ᕼᐊᐸ) ᓄᑖᓐᖑᖅᑎᑦᑎᑉᓗᑎᒃ ᐃᒪᐅᑉ 
ᓚᐃᓴᖓᓂᒃ ᑎᑭᓪᖢᒍ ᑎᓴᒻᐳᕆ 31, 2000-ᒧᑦ. 
 
ᒪᐃ 2001-ᒥ, ᕼᐊᒻᓚᒃᑯᖓᑦ ᑭᖕᒥᕈᑉ (ᕼᐊᒻᓚᒃᑯᑦ) ᑐᓂᓯᓚᐅᖅᐳᑦ ᐅᓂᒃᑳᖅᑕᖏᓐᓂᒃ 
ᓯᕗᓪᓕᖅᐹᒥᒃ ᐊᐱᖁᑎᖃᖅᖢᑎᒃ ᑐᒃᓯᕋᐅᑕᐅᔪᒥᒃ ᓄᑖᓐᖑᖁᔨᓂᕐᒧᑦ ᐃᒪᕐᒧᑦ ᓚᐃᓴᐅᔪᒥᒃ 
ᒪᓕᒃᖢᑎᒃ ᓄᓇᕗᑦ ᓄᓇᑖᖑᓂᖓᓄᑦ ᐊᖏᕈᑎᒥᒃ ᐱᖁᔭᕐᒥᒃ  ᐊᒻᒪᓗ ᓄᓇᕗᑦ 
ᐃᒪᓕᕆᓂᕐᒧᑦ ᑲᑎᒪᔨᓄᑦ. ᑐᓂᔾᔪᑕᐅᔪᑦ ᓴᕿᑦᑎᓚᐅᖅᐳᑦ ᐅᖃᐅᓯᒃᓴᓂᒃ ᐊᒥᓱᓂᒃ ᐊᒻᒪ 
ᑐᒃᓯᕋᐅᑎᖃᖅᖢᑎᒃ ᑐᓴᒃᑲᓐᓂᕈᒪᑉᓗᑎᒃ ᓄᓇᕗᑦ ᐃᒪᓕᕆᓂᕐᒧᑦ ᑲᑎᒪᔨᖏᓐᓂᑦ 
ᐊᓯᖏᓐᓂᓪᓗ ᐊᑐᐊᒐᓕᐅᖅᑎᓂᑦ ᐃᖃᓇᐃᔭᕐᕕᖕᓂᑦ. ᑐᒃᓯᕋᐅᑕᐅᔪᖅ 
ᑐᓴᒃᑲᓐᓂᕈᒪᔾᔪᑕᐅᔪᖅ ᐃᓚᖃᓚᐅᖅᐳᖅ ᕼᐊᒻᓚᒃᑯᑦ ᐃᓚᒋᐊᖅᓯᓂᖏᓐᓂᒃ ᐃᓄᖕᓂᒃ ᐊᒻᒪ 
ᖁᕐᕕᖃᕐᕕᖓᑦ ᐊᒻᒪ ᐊᒃᑕᑯᖃᕐᕕᖓᑦ. 
 
ᑐᓐᖓᑎᒍᓗᒋᑦ ᐊᑐᖅᑕᐅᒃᑲᓐᓂᕈᒪᓂᐅᔪᑦ ᐃᒡᓗᕐᔪᐊᖃᖅᑐᓂᑦ ᐊᒻᒪ ᖁᕐᕕᖃᕐᕕᖓᑦ 
ᐃᓱᓕᕝᕕᒃᓴᖓᓄᑦ ᑎᑭᓕᖅᑎᓪᓗᒍ, ᕼᐊᒻᓚᒃᑯᑦ ᖃᐅᔨᓴᐃᒋᐊᓚᐅᖅᐳᑦ ᖁᕐᕕᖕᒧᑦ 
ᑯᕕᓯᕝᕕᐅᖃᑦᑕᖔᕋᔭᖅᑐᒥᒃ ᐊᒻᒪ ᐊᒃᑕᑰᕐᕕᐅᖔᕋᔭᖅᑐᒥᒃ.  ᑕᒡᕙᓐᖓᑦ ᖃᐅᔨᓴᖅᑕᐅᔪᑦ, 
ᕼᐊᒻᓚᒃᑯᑦ ᓂᕈᐊᖅᓯᓚᐅᖅᐳᑦ ᖁᕐᕕᖕᓄᑦ ᐊᒃᑕᑯᕈᓯᒃᓴᓄᓪ ᐃᓂᒃᓴᒥᒃ 3 ᑭᓛᒥᑕ 
ᐅᖓᓯᖕᓂᓕᖕᒥᒃ ᓄᓇᖓᓂᑦ.  ᖁᕐᕕᖕᒧᑦ ᓴᓗᒻᒪᕆᐊᖅᑕᐅᕝᕕᐅᓇᔭᖅᑐᖅ 
ᐊᑐᕈᐅᓂᐊᖅᐳᖅ ᐃᒪᕐᒃ ᒥᑭᑦᑐᒥᒃ ᐃᒪᖅᓱᖕᒥᒃ ᐊᒻᒪ ᐊᒻᒧᑦ ᓴᕐᕙᐅᓗᓂ (ᖃᓂᒋᔭᖓᓂ 
810 ᒥᑕᐃᑦ ᖃᐅᓯᕐᓂᐅᔪᒥ ᐃᒪᕐᒥ) ᓴᓗᒻᒪᕆᐊᖅᑎᑦᑎᔾᔪᓯᐅᓇᔭᖅᖢᓂ ᖁᕐᕕᖕᒥᑦ ᑯᕕᔪᒥᑦ.  
ᐃᒃᐱᒋᔭᐅᓇᔭᖅᑐᑦ ᐊᕙᓗᒥᐅᑕᓂ ᐊᒻᒪ ᐊᒻᒧᑦ ᓴᕐᕙᐅᔪᓂ ᐃᖃᓗᖕᓂ 
ᒥᑭᓐᓂᕋᖅᑕᐅᓚᐅᖅᐳᑦ.  ᐊᒃᑕᑰᕐᕕᐅᔪᒪᔪᖅ ᐃᓂᐅᔪᖅ ᓄᓇᒋᔭᐅᔪᒧᑦ ᓈᒻᒪᖕᓂᐊᖅᐳᖅ 
ᑎᑭᓪᓗᒍ ᐅᑭᐅᒧᑦ 2020-ᒧᑦ. 
 
ᕼᐊᒻᓚᒃᑯᑦ, ᐃᑲᔪᖅᑕᐅᑉᓗᑎᒃ ᓄᓇᓕᖕᓂ ᒐᕙᒪᓕᕆᔨᓂᑦ ᐊᒻᒪ ᐃᖏᕐᕋᖃᑦᑕᖅᑐᓕᕆᔨᓂᑦ 
ᐃᖃᓗᖕᓂ, ᑐᓂᓯᓚᐅᖅᐳᑦ ᑐᒡᓕᖓᓂᒃ ᐊᐱᖁᑕᐅᔪᒥᒃ ᐃᐳᕈᓪ 2002-ᒥ ᓄᓇᕗᑦ 
ᐃᒪᓕᕆᓂᕐᒧᑦ ᑲᑎᒪᔨᖏᓐᓄᑦ, ᑭᐅᔾᔪᑕᐅᔪᒃᓴᐅᔪᖅ ᑐᒃᓯᕋᐅᑕᐅᔪᓄᑦ ᐊᐱᖁᑕᐅᔪᓄᓪᓗ 
ᖃᐅᔨᓴᐃᓚᐅᖅᑐᓄᑦ.  ᑐᒃᓯᕋᐅᑕᐅᔪᖅ ᑐᓴᒐᒃᓴᓂᒃ ᐃᓚᖃᖅᐳᖅ ᑕᒪᐃᓐᓄᑦ 
ᐱᓕᕆᐊᖃᕐᕕᐅᔪᓂ ᐃᓂᐅᔪᒥ ᐊᒻᒪ ᐱᓕᕆᐊᖃᕐᕕᐅᔪᒪᔪᒧᑦ (ᐊᑐᖅᑕᐅᔪᓐᓇᕐᕕᖓᓂ).  


